
Kalaallit Nunaanni  
sakkutuuiarneq
Veterancentret (Sakkutuuiartunut ingerlatsivik) tassaavoq sakkutuunut, 
sakkutuuiarnernut, taakkulu ilaqutaannut aallartitaaneq sioqqullugu, 
nalaani kingornatigullu tapersersuiffittut isaaffissat ilaat.



Quppersakkami assiliisuuvoq 
Militærfoto.dk-mit Christian Radil



Aallartitaaneq sioqqullugu, 
nalaani kingornatigullu sakku-
tuuiarnernut ilaqutaasunullu 
tapersersuinerit 
Nunat tamalaani immikkut suliassamut aallartitaanermut atatillugu ajuga-

affiginiagassanik pinngortunik misigisaqaruit Veterancentret tapersersui-

nermik siunnersuinermillu neqerooruteqartuuvoq. Neqeroorut tassaavoq 

inuunermut tamarmiusumut atuuttoq, aammalu sakkutuuiarnernut ilaquta-

asunullu atuuttuulluni.

Veterancentret sakkutuuiarnernut, taakkulu ilaqutaannut siamasissunik 

neqeroorutinik peqarpoq. Isumaginninnermut siunnersuisarnertut, suliffis-

saqartitsinermut siunnersuisarnertut, aningaasaqarnermi siunnersuisarner-

tut, tarnip nappaataanik nakorsamit katsorsaanikkut, aappariinnut peqqis-

sartitsinertut, ilaqutariinnut siunnersuisarnertut, allarpassuartullu ilusilinnik 

tapersersuinernik neqerooruteqarpugut.



Tassaaguit nunat tamalaani aallartitaanermut atatillugu ajornar-
torsiutinik pinngortunik misilisalittut sakkutooq, sakkutuuiarneq, 
imaluunniit ilaqutaasoq, ulloq unnuarlu tamaat – ukiumi ulluni  
tamavinni – akeqanngitsumik Veterancentretip ulloq unnuarlu  
oqarasuaataanut sianersinnaavutit, ugguuna: +299 582304.

Ammaffiup nalaani 
Veterancentretip nalinginnartut ammasarfiata nalaani illit piviusutut 
pisoqarfigisatit apeqqutaallutik uagutsinni isumaginninnermut siun-
nersuisartut, psykologit, orniguttartutut siunnersuisartut, immikkut 
ilisimasalittut meeqqanut inuusuttunullu siunnersuisartut, imaluun-
niit suliffissaqartitsinermut siunnersuisartut attavigisinnaavatit.

Veterancentret nunatsinni nalunaaqqutaq malillugu ataasinngor-
neq-marlunngorneq nal. 5-13-imi, aamma pingasunngorneq-talli-
manngorneq nal. 5-12-imi ammasarpoq.

Ulloq unnuarlu oqarasuaat – 
ulloq unnuarlu tamaat taper-
sersugaanissannut aqqutissat



Ammaffiup avataani 
Veterancentretip ammaffiata avataani, tassalu ualikkut, unnukkut 
unnuakkullu, sap. akunnerisa naanerini nalliuttorsuarnilu pinasuar-
tumik saaffiginnissutinut ulloq unnuarlu oqarasuaat ammasuuvoq. 
Nal. akunnerini taakkunani isumaginninnermut siunnersuisartumik 
oqarasuaat inuttaligaavoq. Isumaginninnermut siunnersuisar-
toq oqarasuaammi tapersersuutinik oqaloqatiginninnernik ikiui-
sinnaavoq, imaluunniit tapersersuut sorleq illit pisariaqartinnerit 
qulaajarniarlugu ikiorsinnaallutit.

Pinasuartussatut tapersersorneqarnissaq pisariaqartikkukku –  
qassinngornera apeqqutaatinagu – Veterancentretip pisortatut  
immikkoortoqarfimmi pinasuartunut upalungaarsimaffiisa sinnerinut 
innersuussutissavaatit.



Jeres billede her



Aallartitaanerit inunnit ataasiakkaanit qanoq misigineqartarnerat 
assigiinngitsorpassuartut atuuffiusunit aalajangerneqartarput:  
Aallartitaanerup suussusia, sivisussusia, immikkut suliaqarfiusus-
satut nuna, aallartitaanerup nalaani misigisat, kiisalu tamanna 
sioqqullugu, nalaani, kingornatigullu tapersersugaanerit. Aallartita-
asimanermit sunniivigeqavinnginneq qaqutigoortuuvoq.

Amerlanerpaat misigisanik naleqartunik peqarlutik uteqqittarput, 
aammalu imminut tunngasunut sianissuseqarnerulersimasutut 
misigisimasarlutik. Siusinnerusukkut aallartitaasimasut ilaannut 
misigisat sanarfiniarneri sivisuumik atugarineqarsinnaapput, sak-
kutuuiartullu ilaat pereersuni ajoqusernermik kingunerlutsitsinermi 
artukkerneqarnermik qisuariaataasunik (posttraumatisk belast-
ningsreaktion (PTSD)), isumatsassimangaarnernik, siooranermik, 
tarnikkullu artukkiissutinik allanik pinngoriartortitaqarsinnaapput.

Ajornartorsiutigisatut pigisat suliaqarfiginissaat artornarsinnaavoq, 
katsorsagaanerniilli sapinngisamik pitsaanerpaatut inernerisat 
qularnaarniarlugit orniguttuartarnissaq, aammalu pitsanngoriartor-
nerup angusarinissaa pillugu kissaateqarneq  
pingaarluinnartuupput.

Tarnikkut kingornatigut  
malunniutit



Kalaallit Nunaanni sakkutuuiarnernut, taakkulu ilaqutaannut tar-
nikkut kingornatigut qisuariaatinik tamakkiisutut sammivilinnik 
katsorsaanernik Veterancentret neqerooruteqarpoq. Veterancen-
tretimut saaffiginnikkuit telemedicinimik aaqqiissuterput MedCom 
aqqutigalugu nalinginnartut Veterancentretimi psykologimik aal-
larniutitut oqaloqateqarnissamik neqeroorfigineqassaatit. Qara-
saasiakkut katsorsaasarnermik MedCom periarfissiivoq.

Oqaloqatiginninneq tunngavigalugu ajornartorsiutaasumik suliamut 
tunngasutut nalilersuummik psykologi suliaqassaaq, aammalu 
nunat tamalaani immikkut suliarisassanut aallartitaasimanermut 
tamatuma qanoq annertutigisumik attuumassuteqarneranik na-
liliissalluni. Tamanna taamaassappat katsorsaaneq aallartissaaq. 
Katsorsaaneq qarasaasiakkut Veterancentretimit psykologi, ikiui-
nissaminut piareersimasoq peqatigalugu ingerlanneqassaaq.

Kalaallit Nunaanni sakku-
tuuiarnernut ilaqutaasunullu 
katsorsaanerit



Sakkutuuiarnerit peqatigiiffiit 
piumassutsimik ingerlatat

Naalagaaffeqatigiiffimmi tamarmiusuni sakkutuuiarnernik ilaquta-
asunillu tapersersuillutillu akuerinnittuusunik piumassutsimik 
ingerlatatut peqatigiiffinnik arlalinnik peqarpoq.

Quppernerit tulliini peqatigiiffiit marluk, Kalaallit Nunaanni sak-
kutuuiarnernut immikkut atassuteqartut pillugit atuarsinnaavutit.



Sakkutuuiarnernut suliniut Kalaallit Nunaat Kalaallit Nunaanni 
aamma Danmarkimi sakkutuuiartunut ilaqutaasunullu tapersersu-
isuuvoq. Peqatigiiffiup tarnimikkut tunngasutigut sorsussimanikkut 
ajoqusersimasut, aammalu sakkutuuiartut allat immikkut ittunik 
pisariaqartitaqartut ikiorpai.

Ukiut tamaasa Kalaallit Nunaanni sakkutuuiartut peqatigalugit 
Kalaallit Nunaanni erfalasup ullua nalliussisarparput, ukiorlu kaajal-
lallugu kalaallit sakkutuuiartut 100-t sinnillit, taakkulu ilaqutaat 
pillugit sianiginninnermik pilersitsinissaq sulissutigiuarparput.

 
Facebookikkut Sakkutuuiarnernut suliniut  
Kalaallit Nunaat malittariuk.

.

Sakkutuuiarnernut 
suliniut Kalaallit 
Nunaat



Kalaallit Nunaanni Sakkutuuiartut tassaavoq Danmarks Veteranerip 
ataani piumassutsimik ingerlatatut peqatigiiffik. Peqatigiiffik  
tassaavoq sakkutuuiartunut, ilaqutaasunut tapersersuisunullu  
ataatsimoortarfik.

Peqatigiiffiup akuttoqatigiissunik najoqqutassialigaanngitsutut 
toqqammaviusuni pisussaaffiligaanngitsunik ataatsimiinnerit 
aaqqissuuttarpai. Tamaani sakkutuuiartutut, imaluunniit ilaquta-
asutut ikinngutigiiffik atugaasinnaavoq, aammalu misigisanik misi-
littakkanillu paarlaateqatigiittoqarsinnaalluni.

Aaqqissuussinerit takkuttussat pillugit nalunaarummik  
pissarserusukkuit, aammalu ataatsimoorfimmi  
ilaarusukkuit facebookikkut Kalaallit Nunaanni  
Sakkutuuiartut malittarisinnaavatit.

.

Kalaallit Nunaanni 
Sakkutuuiartut



+299 582304

Veterancentretip ulloq unnuarlu oqarasuaataa

www.veterancentret.dk

Veterancentretip ulloq unnuarlu oqarasuaata – qassinngornera 
apeqqutaatinnagu – arlaannik oqaloqateqarnissamik pisariaqartits-
isunut sakkutuunut, sakkutuuiartunut ilaqutaasunullu  
atugassaavoq.


